
WWF-Canada 
318 Creekside Village 
ᑎᑎᖃᕐᓂᐊᕐᕕᒃ 1750 
ᐃᖃᓗᐃᑦ, ᓄᓇᕗᑦ 
ᑲᓇᑕ X0A 0H0 
 

 ᐅᖄᓚᐅᑦ: (416) 489-8800 
ᐊᑭᖃᖏᑦᑐᖅ: 1-800-26-PANDA 
(1-800-267-2632) 
Ca-panda@wwfcanada.org 
wwf.ca 

 

  
 

 
ᔪᓚᐃ 31, 2020 
 
ᓴᓚᒪᓐ ᐊᒧᐅᓐᓄ  
ᖃᓄᐃᓕᐅᕈᑎᓐᓄᑦ ᖃᐅᔨᒪᔨ II 
ᓄᓇᕗᒻᒥ ᐊᕙᑎᓕᕆᔨᑦ ᑲᑎᒪᔨᖏᑦ  
ᐃᖃᓗᒃᑐᑎᐊᖅ, ᓄᓇᕗᒻᒥ  
 
ᖃᕆᑕᐅᔭᑯᑦ ᐊᐅᓚᖅᑎᑕᐅᔪᖅ ᐅᕗᒐ: info@nirb.ca  
 
ᐅᖃᐅᓯᓕᒃ: ᓯᓚᕐᔪᐊᕐᒥ ᓂᕐᔪᑎᓐᓂᒃ ᓇᒡᓕᒍᓱᒃᑎᑦ ᑲᓇᑕᒻᒥ ᑭᐅᔪᑎᖓᑦ ᓄᓇᕗᒻᒥ ᐊᕙᑎᓕᕆᔨᑦ ᑲᑎᒪᔨᖏᑕ 

ᑐᒃᓯᕋᐅᑎᖓᓐᓄᑦ ᐅᖃᐅᓯᒃᓴᖃᖁᔨᑉᓗᑎᒃ ᐅᕗᖓ ᐸᕕᓐᓚᓐᑯᑦ ᓴᕕᓕᕆᔨᑦ ᐅᔭᕋᖕᓂᐊᕐᕕᖓᑕ 2019 
ᐊᕋᒍᑕᒪᑦ ᐅᓂᑉᑲᖓᑦ ᓄᓗᔭᓐᓂ ᐅᔭᕋᖕᓂᐊᕐᕕᖕᒧᑦ (ᓄᓇᕗᒻᒥ ᐊᕙᑎᓕᕆᔨᑦ ᑲᑎᒪᔨᖏᑕ 
ᑎᑎᖃᐅᑎᖏᓐᓂ 08MN053) 

 
 
ᑎᑎᕋᖅᐳᖓ ᒥᔅᑐ ᐊᒧᐅᓐᓄᒧᑦ: 
 
ᑕᒻᓇ ᑭᐅᔪᑕᐅᓕᐊᖅᑐᖅ ᐅᕗᖓ ᓄᓇᕗᒻᒥ ᐊᕙᑎᓕᕆᔨᑦ ᑲᑎᒪᔨᖏᑕ ᔪᓐᒥ 11, 2020 ᐅᖃᐅᓯᒃᓴᖃᕐᓂᖏᓐᓄᑦ 
ᐸᕕᓐᓚᓐᑯᑦ ᓴᕕᓕᕆᔨᑦ ᐅᔭᕋᖕᓂᐊᕐᕕᖓᑕ 2019 ᐊᕋᒍᑕᒪᑦ ᐅᓂᑉᑲᖓᓐᓄᑦ, ᓯᓚᕐᔪᐊᕐᒥ ᓂᕐᔪᑎᓐᓂᒃ ᓇᒡᓕᒍᓱᒃᑎᑦ 
ᑲᓇᑕᒻᒥ ᐅᑯᓂᖓ ᐅᖃᐅᓯᒃᓴᑲᕐᒪᑕ ᑐᕋᖓᔪᓐᓂᒃ ᐊᒃᑐᐃᓂᖏᓐᓄᑦ ᖃᐅᔨᓴᕐᓂᑦ ᐊᒻᒪ ᐊᑐᑎᖃᕐᓂᖏᓐᓂᒃ 
ᐅᖃᐅᓯᐅᔪᑦ ᐅᓂᑉᑲᖓᓐᓂ ᐸᕕᓐᓚᓐᑯᑦ ᐊᒻᒪ ᑎᒥᐅᔪᑦ ᐊᓯᖏᑕ ᑐᑭᓯᑲᓂᕈᑎᑦ ᖃᐅᔨᓴᕐᓂᖓᓐᓄᑦ ᐱᓕᕆᐊᑉ 
ᓚᐃᓴᖓᑕ ᑎᑎᖃᖏᓐᓂᒃ ᒪᓕᒐᖏᓐᓂᒃᓗ ᐊᒻᒪ ᐸᕕᓐᓚᓐᑯᑦ ᒪᓕᖕᓂᖏᓐᓂᒃ ᐊᖑᑎᒋᐊᕈᑕᐅᔪᓐᓂ. 
 
ᓯᓚᕐᔪᐊᕐᒥ ᓂᕐᔪᑎᓐᓂᒃ ᓇᒡᓕᒍᓱᒃᑎᑦ ᑲᓇᑕᒻᒥ ᖁᕕᐊᓱᖕᒪᑕ ᐃᓚᐅᔪᖕᓇᕐᓂᕐᒥᖕᓂᒃ ᐊᕋᒍᑕᒪᑦ ᐅᓂᑉᑲᑉ 
ᖃᐅᔨᓴᒐᐅᓂᖏᓐᓄᑦ ᐊᒃᑐᐃᓂᖏᓐᓄᓪᓗ ᖃᐅᔨᓴᒐᐅᓂᖏᑕ ᐊᒻᒪ ᓂᕆᐅᒃᐳᒍᑦ ᐃᓚᐅᖃᑕᐅᓂᕐᒥᒃ ᐅᑯᓄᖓ  
ᓄᓇᕗᒻᒥ ᐊᕙᑎᓕᕆᔨᑦ ᑲᑎᒪᔨᖏᑕ ᐱᓕᕆᐊᖏᓐᓂᒃ ᓄᓗᔭᓐᓂ ᐅᔭᕋᒃᑕᕆᐊᓐᓄᑦ.   

ᐊᒃᑐᐃᓂᐅᔪᑦ ᖃᐅᔨᓴᖅᑕᐅᓂᖏᑦ  
 
ᓂᕐᔪᑎᓐᓂᒃ ᓇᒡᓕᒍᓱᒃᑎᑦ ᑲᓇᑕᒻᒥ ᑐᑭᓯᐊᖕᒪᑕ ᐃᓚᓐᓂᑯᑦ, ᐸᕕᓐᓚᓐᑯᑦ ᐅᒃᑐᕋᔪᖕᒪᑕ ᖃᓄᐃᓕᐅᕐᓂᖏᓐᓂᒃ 
ᐊᔨᖏᖏᑐᓐᓂᒃ ᐊᒃᑐᐃᓂᐅᔪᓂᒃᓗ ᐅᑯᓄᖓ ᑭᖑᓪᓕᖅᐹᖅ ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᖅ ᐃᓱᒪᓕᐅᕈᑎᖏᓐᓄᑦ. ᑭᓯᐊᓐᓂ, ᐃᓚᓐᓂᑯᑦ 
ᐱᓗᐊᖅᑐᒥᒡᓗ ᐆᒪᔪᓐᓇᖅᑐᓕᒫᑦ ᐊᕙᑎᖏᓪᓗ ᐃᓄᖕᓄᑦ ᐱᒻᒪᕆᒋᔭᐅᔪᑦ (VECs) ᐅᑯᐊᑐᑦ ᑐᒃᑐᐃᑦ ᐊᒻᒪ 
ᑕᕆᐅᕐᒥᐅᑦ ᓂᕐᔪᑎᖏᑦ, ᐃᓱᒪᕗᒍᓪᓕ ᓱᓕᖏᓂᖏᓐᓂᒃ ᒪᓇᐅᔪᖅ ᖃᐅᔨᓴᒐᐅᓂᖏᑦ ᐊᑐᑎᖃᕐᒪᑕ 
ᑐᑭᓯᐊᔭᐅᓂᖏᓐᓄᑦ ᖃᓄᐃᓕᕙᓪᓕᐊᓂᖏᓐᓂᒃ ᐊᒃᑐᐃᓂᖏᓐᓂᒃᓗ ᐊᑐᑎᖃᖅᑐᑦ ᓂᕐᔪᑎᑦ ᐊᓯᖏᓐᓗ.  
ᐅᔭᕋᖕᓂᐊᖅᑕᖏᑦ ᒪᕈᐃᓕᖓᓕᕋᓗᐊᖅᑎᓪᓗᒋᑦ ᐅᖃᖅᓯᒪᓂᖏᑕ ᐅᕙᖓᑦ (ERP) ᑐᒃᓯᕋᐅᑎᖓᓐᓂ, ᐸᕕᓐᓚᓐᑯᑦ 
ᑲᔪᓯᑐᐃᓐᓇᖅᐳᑦ ᐊᒃᑐᐃᖏᓂᕋᖅᖢᑎᒃ ᑕᕆᐅᕐᒥᐅᑦ ᓂᕐᔪᑎᖏᓐᓂᒃ, ᓄᓇᓯ ᓂᕐᔪᑎᓐᓂᒃ ᐅᕙᓗᓐᓂᑦ ᐊᓯᖏᓐᓂᒃ 
ᐆᒪᔪᓐᓇᖅᑐᓕᒫᑦ ᐊᕙᑎᖏᓪᓗ ᐃᓄᖕᓄᑦ ᐱᒻᒪᕆᒋᔭᐅᔪᑦ VECs ᓇᓗᓇᐃᖅᑕᐅᓯᒪᔪᑦ ᐃᓗᐊᓐᓂ ᖃᐅᔨᓴᑉᓂᖓᑕ. 



   

 

  
 

 
ᐸᕕᓐᓚᓐᑯᑦ ᐊᕋᒍᑕᒪᑦ ᐅᓂᑉᑲᖓ ᐃᓗᓕᖃᖅᐳᖅ ᐅᖃᖅᓯᒪᔪᒻᒥᒃ “ᑭᔨᓕᖓᓐᓄᑦ ᐊᒃᑐᐃᓂᐅᔪᑦ ᐱᓕᕆᐊᕐᒧᑦ ᐅᑯᓄᖓ 
[ᐊᔨᖏᖏᑐᑦ ᐃᓗᓕᖏᓐᓂᒃ] ᐊᕙᑎᒻᒧᑦ ᖃᐅᔨᓴᒐᐅᔪᖕᓇᖅᐳᑦ, ᐱᓕᕆᐊᑉᓗ ᐊᒃᑐᐃᓂᖏᑦ ᐃᓗᐊᓂᓯᐅᖅᑐᔭᖅᖢᑎᒃ 
ᑭᖑᓪᓕᖅᐹᖅᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᖅ FEIS 
ᐃᓱᒪᒋᓯᒪᔭᖏᓐᓂ.”  ᐅᒃᑐᕋᐅᑕᐅᓗᓐᓂ, ᑎᑎᕋᖅᓯᒪᓂᖏᓐᓂ 2019 ᐊᕋᒍᑕᒪᑦ ᐅᓂᑉᑲᖓᓐᓂ, ᓇᓗᓇᐃᑯᑕᖓ 4.30: 
ᑕᕆᐅᕐᒥᐅᑦ ᓂᕐᔪᑎᑦ ᐊᒃᑐᒐᐅᓂᖏᑦᑕ ᖃᐅᔨᓴᒐᐅᓂᖓᑦ ᓇᓗᓇᐃᖅᓯᖕᒪᑦ ᐃᓗᐊᓐᓂ ᑭᖑᓪᓕᖅᐹᖅ 
ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᖅ ᐃᓱᒪᒋᔭᐅᓯᒪᓂᖓᓐᓂ 
ᐃᓗᓕᓗᒃᑕᖏᓐᓄᑦ ᐊᒻᒪ ᐊᒃᑐᐃᓂᖏᓐᓄᑦ. ᓯᓚᕐᔪᐊᕐᒥ ᓂᕐᔪᑎᓐᓂᒃ ᓇᒡᓕᒍᓱᒃᑎᑦ ᑲᓇᑕᒻᒥ ᐃᓱᒪᕗᑦ ᑕᒻᓇ 
ᐊᕿᐅᒪᖏᓂᖓᓄᑦ ᐃᓱᒪᒋᔭᐅᔪᑉ ᐸᕕᓐᓚᓐᑯᑦ ᑭᒡᓕᖃᖅᑎᑕᐅᓂᖓᑦ ᐊᒃᑐᐃᓂᑦ ᖃᐅᔨᓴᒐᐅᓂᖏᓐᓄᑦ. 
 
ᑐᕋᖓᔪᑦ ᐊᒃᑐᐃᓂᑦ ᖃᐅᔨᓴᒐᐅᓂᖏᓐᓄᑦ ᐱᓗᐊᖅᑐᒻᒥᒃ ᐸᕕᓐᓚᓐᑯᑦ 2019 ᐊᕋᒍᑕᒪᑦ ᐅᓂᑉᑲᖓᓐᓂ ᐃᓱᒪᖕᒪᑕ 
“ᓇᐃᓕᒋᐊᖅᓯᒪᔪᑦ ᐊᒃᑐᐃᓂᐅᔪᑦ ᐱᓕᕆᐊᕐᒧᑦ ᐅᒃᑐᕋᒐᐅᓯᒪᑉᓗᑎᒃ ᐃᓱᒪᒋᔭᐅᓯᒪᔪᓐᓂᒃ ᑭᖑᓪᓕᖅᐹᖅ 
ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᖅ FEIS ᐃᓗᐊᓂᓯᐅᕐᒪᑕ 
ᐊᕕᒃᓯᒪᓂᖏᓐᓂ 4.5 ᐅᕗᒐ 4.7.”  ᑭᓯᐊᓐᓂ, ᐊᕕᒃᓯᒪᓂᖏᑦ 4.5-4.7 ᐱᓕᕆᐊᖃᕐᓗᑎᒃ ᓚᐃᓴᖓᓐᓂᒃ ᐱᓕᕆᐊᖑᔪᑉ 
ᒪᓕᒐᖏᓐᓂᒃ ᐱᓗᐊᖅᑐᒻᒥᒃ ᑭᓯᐊᓐᓂ ᐃᓚᐅᖏᓗᑎᒃ ᐃᓱᒪᓕᐅᒐᐅᓂᖏᓐᓂᒃ ᖃᐅᔨᓴᒐᐅᓂᖓᓐᓄᑦ.  ᓯᓚᕐᔪᐊᕐᒥ 
ᓂᕐᔪᑎᓐᓂᒃ ᓇᒡᓕᒍᓱᒃᑎᑦ ᑲᓇᑕᒻᒥ ᐅᖃᐅᓯᖏᓪᓗ ᐃᓚᐅᑉᓗᑎᒃ ᐊᒃᑐᐃᓂᖃᕐᓂᖏᓐᓄᑦ ᐆᒪᔪᓐᓇᖅᑐᓕᒫᑦ 
ᐊᕙᑎᖏᓪᓗ ᐃᓄᖕᓄᑦ ᐱᒻᒪᕆᒋᔭᐅᔪᑦ ᐊᒻᒪ ᓱᓕ ᑐᕋᖓᑉᓗᓐᓂ ᑭᒡᓕᖏᓐᓄᑦ ᖃᐅᔨᓴᒐᐅᓂᖏᑕ ᐱᓕᕆᐊᑉ 
ᐊᒃᑐᐃᓂᖏᓐᓄᑦ.   
 
ᐅᖃᐅᓯᖃᓚᐅᕐᒪᑕ ᐸᕕᓐᓚᓐᑯᑦ ᐃᓱᒪᒋᔭᖏᓐᓂᒃ ᑭᒡᓕᖃᖅᑎᑦᓯᓂᐅᔪᑦ ᖃᐅᔨᓴᒐᐅᓂᖏᓄᑦ ᐱᓕᕆᐊᖑᔪᑉ 
ᐱᒋᐊᕈᑕᐅᔪᖕᓇᕐᒪᑦ ᐱᕙᓪᓕᐊᓂᖏᓐᓄᑦ ᐊᒻᒪ ᐊᕿᒃᓱᖅᑕᐅᓂᖏᓐᓄᑦ ᑐᑭᓯᐅᒪᔭᐅᑲᓂᖁᕐᓗᒋᑦ ᐊᒃᑐᐃᓂᐅᔪᑦ. 
ᑐᑭᓯᐊᕗᒍᓪᓗ ᐊᑐᑎᖃᕐᓂᖏᓐᓂᒃ ᐅᓂᑉᑲᖅᓯᒪᔪᑦ ᐸᕕᓐᓚᓐᑯᑦ ᑐᓂᓯᒪᔭᖏᑕ ᑐᕋᖓᔪᑦ ᖃᐅᔨᓴᒐᐅᓂᖏᓐᓄᑦ 
ᐱᓕᕆᐊᑦ, ᑭᓯᐊᓐᓂ ᐊᖏᓂᖅᓴᓐᓂᒃ ᐅᖃᐅᓯᖃᕐᓂᐅᔪᑦ ᐊᒻᒪ ᑐᑭᖃᖅᑎᑕᐅᓂᖏᑦ ᖃᐅᔨᓂᐅᑉ ᐊᒃᑐᐃᓂᖏᑕ 
ᐃᓱᒪᒋᔭᐅᓯᒪᔪᑦ ᓄᓗᔭᓐᓂ ᐅᔭᕋᒃᑕᕆᐊᑦ ᑭᖑᓪᓕᖅᐹᖅ ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᖅ ᐊᒻᒪ ᑭᖑᓂᖓᓐᓂ ᑭᖑᓪᓕᖅᐹᖅ ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᖅ ᐃᓚᒋᐊᕈᑎᖏᑦ ᐃᓗᐊᑲᐅᖏᒻᒪᑦᑕ. ᓯᓚᕐᔪᐊᕐᒥ 
ᓂᕐᔪᑎᓐᓂᒃ ᓇᒡᓕᒍᓱᒃᑎᑦ ᑲᓇᑕᒻᒥ ᑐᒃᓯᕋᖅᐳᑦᒃ ᐸᕕᓐᓚᓐᑯᑦ ᑐᓂᓯᓗᑎᒃ ᓇᓗᓇᐃᖅᓯᒪᔪᓐᓂᒃ ᑭᒡᓕᖃᖅᑎᑕᐅᓂᖏᓐᓂᒃ 
ᐊᒃᑐᐃᓂᐅᔪᑦ ᐱᓕᕆᐊᕐᒧᑦ ᐊᒻᒪ ᖃᓄᖅ ᐱᕙᓪᓕᐊᔪᓪᓗᐊᕐᓂᖏᓐᓂᒃ ᖃᐅᔨᓴᒐᐅᓂᖏᑕ ᓇᓗᓇᖅᓯᓯᒪᔪᓐᓂᒃ 
ᐱᕙᓪᓕᕈᑕᐅᔪᓪᓗᐊᖅᒻᑐᓂᒃᓗ ᐱᓕᕆᐊᑉ ᐊᒃᑐᐃᓂᖏᑕ.  ᑕᒻᓇ ᐱᓕᕆᐊᖑᔪᖕᓇᖅᐳᖅ ᐅᑯᓇᖓᑦ ᐆᒪᔪᓐᓇᖅᑐᓕᒫᑦ 
ᐊᕙᑎᖏᓪᓗ ᐃᓄᖕᓄᑦ ᐱᒻᒪᕆᒋᔭᐅᔪᑦ-ᐃᓱᒪᒋᔭᐅᓂᖏᓐᓄᑦ, ᐊᒻᒪ ᑕᐃᑲᖓᑦ, ᐃᓚᖃᓕᕐᓗᓐᓂ ᐊᖏᓂᖅᓴᒻᒥᒃ 
ᐅᖃᐅᓯᖃᕐᓂᕐᒥᒃ ᐊᕙᑎᐅᑉ ᐃᓗᓕᖏᓐᓂᒃ (ᐅᑯᐊᑐᑦ, ᐊᕙᑎᐅᑉ ᓂᕐᔪᑎᖏᑕ, ᐃᒪᕐᒥᐅᑕᐃᑦ ᓂᕐᔪᑎᖏᑕᓗ). 

ᑐᖓᕕᐅᓂᐊᖅᑐᑦ ᖃᐅᔨᓴᕐᓂᑦ ᑲᑎᑕᐅᓂᖏᑦ  
 
ᐅᔨᕈᓱᒃᐳᒍᑦ ᐱᓕᕆᐊᑉ ᓚᐃᓴᖓᓐᓂ ᑎᑎᖃᑦ ᒪᓕᒐᐃᓪᓗ ᓇᓴᐅᑎᖓᓐᓂ 11 ᑎᑎᕋᖅᓯᒪᖕᒪᑦ “ᐱᓕᕆᓂᐊᖅᑐᖅ 
ᐱᓯᒪᓗᓐᓂ ᑭᖑᓪᓕᕐᒥᒃ ᐊᕙᑎᐅᑉ ᐊᒃᑐᐃᓂᖏᓐᓄᑦ ᑎᑎᕋᖅᓯᒪᔪᓐᓂᒃ ᐊᒻᒪ ᐊᕙᑎᐅᑉ ᐊᒃᑐᐃᓂᖏᓐᓄᑦ 
ᖃᐅᔨᓴᒐᐅᓂᖏᓐᓂᒃ ᐊᕿᒃᑕᐅᓯᒪᓗᓐᓂ ᑐᕋᖓᓂᐊᕐᓗᒍ ᐱᓕᕆᐊᕐᒧᑦ ᓄᑕᖑᖅᑎᖅᑕᐅᑕᕐᓗᓐᓂᓗ ᖃᐅᔨᓴᒐᐅᓂᑦ 
ᐃᓗᐊᓐᓂ ᑲᑎᑕᐅᔭᕋᖓᑕ.” 
 
ᐃᓗᐊᓐᓂ 2019 ᐊᕋᒍᑕᒪᑦ ᐅᓂᑉᑲᓕᖓᓐᓂ ᑎᑎᕋᖅᓯᒪᔪᖅ ᐱᓕᕆᐊᖑᔪᑦ 2019 ᐃᓚᖃᕐᒪᑕ “ᑲᔪᓯᔪᒻᒥᒃ ᐊᕙᑎᐅᑉ 
ᖃᐅᔨᓴᒐᐅᓂᖏᓐᓂᒃ ᐊᒻᒪ ᑐᖓᕕᖃᖅᑐᑦ ᖃᐅᔨᓴᖅᑕᐅᓂᑯᑦ ᑲᑎᑕᐅᓂᖏᑦ ᐃᑲᔪᑕᐅᖕᒪᑕ ᓴᓇᔭᐅᓂᖓᓄᑦ 
ᐊᐅᓚᑕᐅᓂᖓᓄᓪᓗ ᐱᓕᕆᐊᖑᔪᑉ ᓯᕗᓂᕐᒥᓗ ᐊᐅᓚᑕᐅᔪᑎᒃᓴᖏᓐᓄᑦ ᐊᑐᖁᔭᐅᓯᒪᔪᑦ.” 



   

 

  
 

 
ᐸᕕᓐᓚᓐᑯᑦ 2019 ᐅᓂᑉᑲᓕᐊᖓᑦ ᑐᕋᖓᑉᓗᓐᓂ ᑐᒃᑐᓄᑦ, ᐅᒃᑐᕋᐅᑕᐅᑉᓗᓐᓂ, ᐃᓗᐊᓐᓂ “ᑕᑉᓱᒪᒻ 2019 
ᐃᖏᕋᓂᖓᑕ ᖃᐅᔨᓴᒐᐅᓂᖏᓐᓄᑦ ᑕᕆᐅᕐᒥᐅᑦ ᓂᕐᔪᑎᖏᓐᓂᒃ ᐃᓚᖃᖅᐳᑦ ᖃᐅᔨᓴᒐᐅᓂᖏᓐᓂᒃ ᑐᖓᕕᖃᓕᕐᓗᑎᒃ 
ᖃᐅᔨᒪᔪᑕᐅᔪᓪᓗᐊᖅᑐᓐᓂᒃ ᐊᒻᒪ ᐊᒃᑐᐃᓂᖏᓐᓂᒃ ᓴᓇᓂᐊᖅᑎᓪᓗᒋᑦ ᐱᓕᕆᐊᑦ ᑐᒃᑐᓄᑦ ᐊᒃᑐᐃᖃᕐᒪᖓᑕ. 
ᐱᓗᐊᖅᑐᒻᒥᒃ ᖃᐅᔨᓴᕐᓂᑦ ᐅᑯᓄᖓ; ᐊᐳᑎᑉ ᖁᑦᑎᖕᓂᖓᓐᓄᑦ; ᓄᓇᐅᑉ ᖁᑦᑎᖕᓂᖓᓄᑦ ᑐᒃᑐᓄᑦ; ᐊᒻᒪ 
ᖃᐅᔨᓴᒐᐅᓂᐅᔪᑦ ᓂᕐᔪᑎᓪᓗ ᑕᑯᔭᐅᔪᑦ ᑎᑎᕋᖅᑕᐅᓂᖏᑦ.”  ᑕᑉᑯᐊ ᑕᒪᕐᒥᒃ ᐸᕕᓐᓚᓐᑯᑦ ᖃᐅᔨᓴᕐᓂᕐᒧᑦ 
ᐱᓕᕆᐊᖏᑦ ᑐᕋᖓᔪᑦ ᑐᒃᑐᓄᑦ, ᑭᓯᐊᓐᓂ ᑐᑭᓯᐊᓇᓗᐊᕕᖏᑦᑐᑦ ᖃᐅᔨᓴᕐᓂᑦ ᑐᖓᕕᖏᓐᓂᒃ ᐅᕙᓗᓐᓂᑦ 
ᑲᑎᑕᐅᓯᒪᔪᓐᓂᒃ ᖃᓄᐃᑐᑦ ᖃᐅᔨᓴᕈᑎᑦ ᑐᑭᓯᑲᓂᕈᑎᓪᓗ ᑲᑎᖅᓱᖅᑕᐅᓯᒪᔪᑦ ᓯᕗᓂᖓᓐᓂ ᐱᓕᕆᐊᑉ 
ᐊᖏᖅᑕᐅᓂᖓᑕ ᑐᐊᕕᐅᓂᐊᖅᑐᑦ ᖃᐅᔨᓴᒐᐅᓂᖏᓐᓂ. 
 
ᓂᕐᔪᑎᓐᓂᒃ ᓇᒡᓕᒍᓱᒃᑎᑦ ᑲᓇᑕᒻᒥ ᑐᒃᓯᕋᕐᒪᑕ ᐸᕕᓐᓚᓐᑯᑦ ᓇᓗᓇᐃᕐᓗᑎᒃ ᑐᕋᖓᓗᐊᖅᑐᓐᓂᒃ ᖃᐅᔨᓴᕈᑎᖏᓐᓂᒃ 
ᑲᑎᑕᐅᓯᒪᔪᓐᓂᒃ ᐃᓗᐊᓐᓂ 2019 ᖃᐅᔨᓴᕐᓂᖓᓐᓂ, ᖃᓄᖅ ᐃᓱᒪᑉᓗᑎᒃ ᑎᑎᕋᕐᒪᖓᑕ ᐃᓚᖃᕐᓗᑎᒃ ᓄᑕᓐᓂᒃ 
ᖃᐅᔨᓴᒐᐅᓐᓂᑯᓐᓂᒃ. 
 
ᐅᖃᐅᓯᐅᓂᖏᑦ ᐅᑯᓇᖓᑦ ᓄᓇᕗᒻᒥ ᐊᕙᑎᓕᕆᔨᑦ ᑲᑎᒪᔨᖏᓐᓂᑦ ᑭᓯᐊᓐᓂ ᑭᒡᓕᖃᖅᐳᑦ ᐊᖑᑎᒋᐊᕈᑎᓐᓄᑦ 
ᑐᑭᓯᑲᓂᕈᑎᑦ, ᐊᒻᒪ ᐅᖃᐅᓯᐅᓂᖏᑦ ᐊᒃᑐᐃᓂᖏᓐᓄᑦ ᑭᒡᓕᖃᖅᖢᑎᒃ ᐃᓱᒪᒋᔭᐅᓂᖏᑕ ᐊᒻᒪ ᖃᐅᔨᓴᖅᑕᐅᓂᖏᑕ.  
ᓯᓚᕐᔪᐊᕐᒥ ᓂᕐᔪᑎᓐᓂᒃ ᓇᒡᓕᒍᓱᒃᑎᑦ ᑲᓇᑕᒻᒥ ᐃᓱᒪᓗᒍᑎᖃᕐᒪᑕ ᓄᓗᔭᓐᓂ ᐅᔭᕋᒃᑕᕆᐊᑦ ᓄᐸᓕᐊᓕᕐᒪᑕ ᐊᕋᒍᒻᒧᑦ 
ᓄᑕᒻᒧᑦ ᖃᐅᔨᓴᕐᓂᖃᖏᖢᑎᒃ ᐊᕿᒃᑕᐅᓯᒪᔪᒻᒥᒃ, ᐊᒻᒪ ᐊᖏᕈᑕᐅᓯᒪᖏᑐᒻᒥᒃ ᓇᓗᓇᐃᑯᑕᖏᓐᓂᒃ ᑭᐞᓕᒃᓴᖏᓐᓂᒃᓗ 
ᐊᑐᐃᓐᓇᐅᔪᓐᓂᒃ ᐊᒃᑐᐃᓂᖏᓐᓄᑦ ᐊᒻᒪ ᒥᐊᓂᕆᔭᐅᓂᖏᓐᓄᑦ ᐊᑐᖅᑕᐅᓂᐊᖅᑐᓐᓄᑦ ᐊᕿᒃᓱᖅᑕᐅᓯᒪᔪᓐᓂᒃ. 
 
ᓯᓚᕐᔪᐊᕐᒥ ᓂᕐᔪᑎᓐᓂᒃ ᓇᒡᓕᒍᓱᒃᑎᑦ ᑲᓇᑕᒻᒥ ᑐᒃᓯᕋᖅᑐᑦ ᐅᑯᐊ ᓄᓇᕗᒻᒥ ᐊᕙᑎᓕᕆᔨᑦ ᑲᑎᒪᔨᖏ ᑐᓂᓯᓱᕐᒪᑕ 
ᐊᖑᑎᒋᐊᕈᑎᓐᓂᒃ ᑎᒥᐅᔪᓐᓄᑦ ᐱᕙᓪᓕᐊᓂᖓᓐᓂᒃ ᐊᕿᒃᓯᒪᔪᓐᓂᒃ ᐸᕕᓐᓚᓐᑯᑦ ᖃᐅᔨᓴᕐᓂᖏᓐᓄᑦ ᑐᑭᓯᔪᑕᐅᔪᓂᒃᓗ 
ᓂᕆᐅᒋᔭᐅᓇᔭᖅᑐᓐᓂᒃ ᐱᓕᕆᓂᐊᖅᑐᑉ ᑲᔪᓯᔪᒻᒥᒃ ᖃᐅᔨᓴᕈᑎᖏᓐᓂᒃ. ᑐᒃᓯᕋᑲᓂᖅᖢᓂᓗ ᓄᓇᕗᒻᒥ ᐊᕙᑎᓕᕆᔨᑦ 
ᑲᑎᒪᔨᖏ ᑐᑭᓯᑎᑦᓯᓗᑎᒃ ᓂᕆᐅᒋᔭᐅᔪᓐᓂᒃ ᐊᖑᑎᒋᐊᕈᑎᓐᓂᒃ ᑐᑭᓯᔪᑎᓐᓂᒃ ᑐᕋᖓᔪᓐᓂᒃ ᐱᓂᕆᐊᕐᒧᑦ 
ᖃᐅᔨᓴᒐᐅᓂᖓᑕ ᑲᔪᓯᓐᓇᖅᑐᓐᓂᒃ. 

ᑎᑎᕋᖅᓯᒪᓂᖏᑦ ᐊᒻᒪ ᒪᓕᒐᖏᑦ  
 
ᓯᓚᐅᑉ ᐊᓯᐊᖑᖅᐸᓕᐊᓂᖓ ᐊᒻᒪ ᕿᓚᐅᑉᓗ (ᐱᖁᔭᐃᑦ 1 ᐅᕗᖓ 6) 
 

ᐃᓗᐊᓐᓂ 2019 ᐊᕋᒍᑕᒪᑦ ᐅᓂᑉᑲᖅᓯᒪᓂᖏᓐᓂ ᑎᑎᕋᖅᓯᒪᖕᒪᑦ “ᐸᕕᓐᓚᓐᑯᑦ ᑐᑭᓂᒃᑎᑦᓯᑲᓐᓂᖅᑎᓪᓗᒋᑦ ᓯᓚᐅᑉ 
ᐊᓯᐊᖑᕐᓂᖓᑕ ᐱᓕᕆᐊᖑᓂᖏᓐᓂᒃ, ᐊᖑᑎᒋᐊᕈᑎᑦ ᐱᓕᕆᐊᖑᓂᐊᖅᑐᓄᑦ ᑐᓂᔭᐅᓂᐊᕐᒪᑕ ᐃᓚᒋᔭᐅᓕᕐᓗᑎᒃ 
ᐊᕋᒍᑕᒪᑦ ᐅᓂᑉᑲᖅᓯᒪᓂᖏᓐᓂ. ᓯᓚᐅᑉ ᐊᓯᐊᖑᕐᓂᖓᑕ ᐱᓕᕆᐊᖑᓂᖏᓐᓂᒃ, ᑐᑭᓂᒃᑎᑕᐅᓯᒪᓕᕐᓗᓐᓂ 
ᐃᖏᕋᑎᐊᓕᕐᓂᖅᐸᑦ ᐃᓚᒋᔭᐅᓂᐊᖅᐳᖅ ᐸᕕᓐᓚᓐᑯᑦ ᐱᓕᕆᐊᖏᓐᓂ ᐱᓕᕆᐊᑉ ᓚᐃᓴᖓᓐᓂ ᓇᓴᐅᑎᓕᖕᓂ  2, 3 
ᐊᒻᒪ 4. ᐸᕕᓐᓚᓐᑯᑦ ᑲᔪᓯᓂᐊᕐᒪᑕ ᖃᐅᔨᓴᖅᑕᕐᓗᑎᒃ ᐊᒻᒪ ᐱᕙᓪᓕᐊᑎᑦᓯᓗᑎᒃ ᐱᓕᕆᐊᖑᔪᓐᓂᒃ ᐅᔨᖅᑐᕐᓗᑎᒃ 
ᐊᒃᑐᐃᓂᖅᑕᖃᕐᓂᖏᓐᓂᒃ ᐱᓕᕆᐊᕐᒥᑦ ᓯᓚᐅᑉ ᐊᓯᐊᖑᖅᐸᓕᐊᓂᖓᓐᓄᑦ ᐅᒃᑐᕋᒐᐅᓯᒪᔪᑦ 
ᓇᓚᐅᑎᓂᓗᒃᓯᒪᑎᐊᖅᓗᑎᒃ.” 
 
ᓯᓚᕐᔪᐊᕐᒥ ᓂᕐᔪᑎᓐᓂᒃ ᓇᒡᓕᒍᓱᒃᑎᑦ ᑲᓇᑕᒻᒥ ᑐᒃᓯᕋᖅᐳᑦ ᐸᕕᓐᓚᓐᑯᑦ ᐊᑐᐃᓐᓇᐅᑎᑦᓯᓗᑎᒃ ᐊᖑᑎᒋᐊᕈᑎᓐᓂᒃ 
ᑐᕋᖓᔪᓐᓂᒃ ᓴᕿᑎᑕᐅᓂᖓᑕ ᓯᕗᓪᓕᐅᑉ ᓯᓚᐅᑉ ᐊᓯᐊᖑᖅᐸᓕᐊᓂᖓᓄᑦ ᐱᓕᕆᐊᖑᓂᐊᖅᑐᓐᓂᒃ, ᐊᒻᒪ 
ᐊᑐᕐᓂᖃᖅᑐᑦ ᖃᓄᖅ ᐸᕕᓐᓚᓐᑯᑦ ᒥᒃᖠᑎᑦᓯᓂᐊᕐᓂᖓᓐᓂᒃ ᐳᔪᖃᓗᐊᕐᓂᕐᒥᒃ ᐊᒻᒪ ᑭᒡᓕᒃᓴᖏᓐᓂᒃ 
ᑎᑭᐅᑎᓂᓗᖕᓂᕐᒥᒃ ᑕᒪᑯᐊ ᐳᔪᖃᓗᐊᖅᑐᑦ. ᐃᓱᒪᓗᒋᔭᐅᔪᓐᓂᑦ ᕿᑭᖅᑕᓗᖕᒥ ᐃᓄᐃᑦ ᑲᑐᔨᖃᑎᒋᓐᓂᑦ, ᐸᕕᓐᓚᓐᑯᑦ 



   

 

  
 

ᓇᓗᓇᐃᕐᒪᑕ ᓯᕗᓪᓕᖅ ᖃᓄᐃᓕᐅᕈᑕᐅᓂᐊᖅᑐᑦ ᓇᒃᓯᐅᔭᐅᓂᐊᕐᒪᑕ ᑭᖑᓪᓕᕐᒥ ᓯᑕᒪᖓᓐᓂ ᑭᓇᐅᔭᓕᕆᓂᐅᑉ 
ᐅᓂᑉᑲᖏᑕ ᓯᑕᒪᖓᓐᓂ ᐊᕋᒍᑉ 2019, ᐊᒻᒪ ᐃᓗᐊᓐᓂ ᔭᓄᐊᕆ 6, 2020 ᐱᓕᕆᐊᑦ ᐊᒡᓕᒋᐊᕈᒪᓂᖓᓐᓂ 
ᑐᒃᓯᕋᐅᒻᒥ, ᐃᓚᐅᓂᕆᔭᕐᒥᖕᓂ ᐱᓕᕆᐊᖑᔪᓐᓂ ᐱᒋᐊᕋᔭᖅᑐᓐᓂ ᓯᕗᓪᓕᕐᒥ ᓯᑕᒪᖓᓐᓂ ᐅᕙᓗᓐᓂᑦ ᑐᒡᓕᐊᓐᓂ 
ᓯᑕᒪᖓᓐᓂ ᐊᕋᒍᒻᒥ 2020.   
 
ᒪᓇᐅᔪᖅ ᓯᓚᕐᔪᐊᕐᒥ ᓂᕐᔪᑎᓐᓂᒃ ᓇᒡᓕᒍᓱᒃᑎᑦ ᑲᓇᑕᒻᒥ ᖁᔭᓕᕗᑦ ᐸᕕᓐᓚᓐᑯᑦ ᐊᖑᑎᒋᐊᖅᓯᒪᔪᓐᓂᒃ ᑐᓂᓯᓂᖏᓐᓂᒃ 
ᐅᑕᕿᓂᐊᖅᐳᓪᓗ ᐃᓱᒪᓗᒍᑕᐅᔪᓐᓂᒃ ᐸᕕᓐᓚᓐᑯᑦ ᓇᓗᓇᐃᖅᓯᒪᔭᖏᓐᓂᒃ ᐊᒃᑐᐃᑕᐃᓕᓂᕐᒧᑦ ᐱᓕᕆᐊᕐᒥᑦ ᓯᓚᐅᑉ 
ᐊᓯᐊᖑᖅᐸᓕᐊᓂᖓᓐᓂᒃ.  ᓯᓚᕐᔪᐊᕐᒥ ᓂᕐᔪᑎᓐᓂᒃ ᓇᒡᓕᒍᓱᒃᑎᑦ ᑲᓇᑕᒻᒥ ᑐᒃᓯᕋᖅᑐᖅ ᐸᕕᓐᓚᓐᑯᑦ ᑐᑭᓂᒃᑎᑦᓯᓗᑎᒃ 
ᐊᒃᑐᐃᓂᐅᔪᓐᓂᒃ ᐱᓕᕆᐊᕐᒥᑦ ᓯᓚᐅᑉ ᐊᓯᐊᖑᖅᐸᓕᐊᓂᖓᓐᓂᒃ ᐅᓂᑉᑲᕐᓗᑎᒃᓗ ᖃᓄᐃᓕᐅᕈᑕᐅᓂᐊᖅᑐᓐᓂᒃ 
ᐊᒃᑐᐃᓂᐅᔪᑦ ᒥᑭᓂᖅᓴᐅᖁᑉᓗᒋᑦ.  ᓯᓚᕐᔪᐊᕐᒥ ᓂᕐᔪᑎᓐᓂᒃ ᓇᒡᓕᒍᓱᒃᑎᑦ ᑲᓇᑕᒻᒥ ᐅᔨᕈᓱᒃᑐᑦ 2019 ᐅᓂᑉᑲᖓ 
ᑲᔪᓯᔪᒻᒥᒃ ᐳᔪᕐᓗᖃᕐᓂᖓᓐᓂᒃ ᑭᓯᐊᓐᓂ ᓯᓚᒻᒥᒃ ᐊᓯᐊᖑᖅᐸᓕᐊᑎᑦᓯᖏᑐᖅ ᐊᒃᑐᐃᓂᖓᓐᓂᒃᓗᓐᓂᑦ - ᓯᓚᕐᔪᐊᕐᒥ 
ᓂᕐᔪᑎᓐᓂᒃ ᓇᒡᓕᒍᓱᒃᑎᑦ ᑲᓇᑕᒻᒥ ᑐᒃᓯᕋᖅᑐᖅ ᐸᕕᓐᓚᓐᑯᑦ ᑐᑭᓂᒃᓯᑦᓯᓗᑎᒃ ᐱᓕᕆᐊᖑᔪᓐᓂᒃ ᐱᓕᕆᑉᕕᖕᒥᑦ 
ᐅᒃᑐᕋᒐᐅᔪᓪᓗᐊᓕᕐᓗᑎᒃ ᐊᒃᑐᐃᓂᖏᑦ ᓯᓚᐅᑉ?  ᐊᒻᒪ ᓱᓕ, ᒪᓇᐅᔪᖅ ᐱᓕᕆᐊᖑᔪᓂᒃ ᐊᒃᑐᐃᖏᒪᑕ ᓯᓚᒻᒥᒃ, 
ᓯᓚᕐᔪᐊᕐᒥ ᓂᕐᔪᑎᓐᓂᒃ ᓇᒡᓕᒍᓱᒃᑎᑦ ᑲᓇᑕᒻᒥ ᑐᑭᓂᒃᑎᑦᓯᓗᑎᒃ ᐸᕕᓐᓚᓐᑯᑦ ᑭᒡᓕᖃᕐᓂᖓᓐᓂᒃ ᐳᔪᕐᓗᐃᑦ 
ᐊᒃᑐᒐᐅᑕᐃᓕᓂᖏᑕ ᑐᑭᓯᔪᑕᐅᓂᐊᕐᒪᖓᑕ ᐱᓕᕆᐊᖅ ᐊᒃᑐᐃᓂᖃᕐᓂᐊᕐᒪᖓ ᓯᓚᐅᑉ 
ᐊᓯᐊᖑᖅᐸᓕᐊᓂᖓᓐᓂᒃ? 
 
ᒪᓕᒐᖅ 78 
 
ᐃᓗᐊᓐᓂ ᓯᓚᕐᔪᐊᕐᒥ ᓂᕐᔪᑎᓐᓂᒃ ᓇᒡᓕᒍᓱᒃᑎᑦ ᑲᓇᑕᒻᒥ ᐅᖃᓚᐅᖅᐳᑦ ᐸᕕᓐᓚᓐᑯᑦ 2018 ᐊᕋᒍᑕᒪᑦ ᐅᓂᑉᑲᖏᓐᓂ, 
ᑐᒃᓯᕋᓚᐅᕐᒪᑕ ᐸᕕᓐᓚᓐᑯᑦ ᐊᖑᑎᒋᐊᖅᓯᒪᔪᒻᒥᒃ ᖃᐅᔨᓴᕐᓂᑯᒥᖕᓂᒃ ᓴᕿᑎᑦᓯᓗᑎᒃ ᓯᑯᑉ ᐃᓕᖁᓯᖓᓐᓂᒃ 
ᐅᑭᐅᖅᑕᖅᑐᒻᒥ ᐅᒥᐊᕐᔪᐃᑦ ᐊᑉᖁᑎᖏᓐᓄᑦ ᐊᕋᒍᑕᒪᑦ, ᐊᑐᖁᔭᐅᓯᒪᓂᖓᓐᓂ ᒪᓕᒐᐅᑉ 78. ᐸᕕᓐᓚᓐᑯᑦ 2018 
ᐊᒻᒪ 2019 ᐊᕋᒍᑕᒪᑦ ᐅᓂᑉᑲᖓᓐᓂ ᐅᖃᖅᓯᒪᖕᒪᑦ ᓯᑯᑉ ᐃᓕᖁᓯᖓᓐᓂᒃ ᐅᓂᑉᑲᒻᒥ ᐅᑭᐅᖅᑕᖅᑐᒻᒥ ᐅᒥᐊᕐᔪᐃᑦ 
ᐊᑉᖁᑎᖏᓐᓄᑦ ᐊᖑᑎᒋᐊᕈᑎᑕᖃᕐᓂᐊᕐᒪᑦ ᓄᑕᓐᓂᒃ ᖃᐅᔨᓴᕐᓂᑯᓂᒃ ᐊᑐᐃᓐᓇᐅᓕᖅᐸᑕ. ᒪᓕᒐᖅ ᐅᖃᖅᓯᒪᖕᒪᑦ 
“ᖃᐅᔨᓴᕐᓂᑯᑦ ᓯᑯᑉ ᐃᓕᖁᓯᖓᓐᓂᒃ ᐊᖑᑎᒋᐊᕈᑎᑕᖃᕆᐊᓕᒃ ᐊᕋᒍᑕᒪᑦ ᓯᑯ ᖃᐅᔨᓴᒐᐅᓗᓐᓂ (ᓯᓇᖓᑕ 
ᐊᖏᓂᖓᓂᒃ, ᐃᑉᔪᓂᖓᓐᓂᒃ, ᐊᒻᒪ ᐃᓕᖁᓯᖓᓐᓂ) ᐊᒻᒪ ᐊᔨᒋᓕᖅᑎᑕᐅᓯᒪᓗᓐᓂ ᐅᖃᐅᓯᐅᓗᓐᓂ 
ᒥᐊᓂᕆᔭᐅᔪᑎᖏᓐᓄᑦ ᐸᕐᓇᐅᒻᒥ.” ᓯᓚᕐᔪᐊᕐᒥ ᓂᕐᔪᑎᓐᓂᒃ ᓇᒡᓕᒍᓱᒃᑎᑦ ᑲᓇᑕᒻᒥᒪᓕᒐᕐᓂᒃ ᐃᓱᒪᓚᐅᕐᒪᑕ ᑕᒻᓇ 
ᐃᓕᖁᓯᖓ ᑐᕋᖓᖕᒪᑦ ᑕᑉᑯᐊ ᐸᕕᓐᓚᓐᑯᑦ ᒪᓕᒐᕐᓂᒃ ᒪᓕᖏᓂᖏᓐᓂᒃ ᒪᓕᖁᔭᐅᓯᒪᔪᑦ. 
 
ᓂᕐᔪᑎᓐᓂᒃ ᓇᒡᓕᒍᓱᒃᑎᑦ ᑲᓇᑕᒻᒥ ᑐᒃᓯᕋᖅᑐᖅ ᐸᕕᓐᓚᓐᑯᑦ ᖃᐅᔨᓴᕐᓂᑯᓐᓂᒃ ᑐᓂᓯᓗᑎᒃ ᐅᑯᓄᖓ 2019 ᐊᒻᒪ 2020 
ᒪᓇᐅᔪᖅ, ᐊᒻᒪ ᐃᓗᐊᓐᓂ 2020 ᖃᐅᔨᓴᕐᓂᑯᑦ ᐊᑕᐅᓯᖑᖅᑎᑕᐅᓗᑎᒃ ᐱᔭᕆᐊᖃᖅᐸᓪᓗ (ᐅᑯᐊᑐᑦ ᐊᒥᐊᖑᕐᓂᖏᑦ 
ᑕᑯᔭᐅᔪᑦ ᐊᖑᑎᔭᕆᐊᖃᖅᑐᓄᑦ) ᐊᑕᐅᓯᖅᖑᖅᑎᑕᐅᓗᑎᒃ ᒥᐊᓂᕆᔭᐅᓂᖓᑕ ᐸᕐᓇᐅᑎᖏᓐᓄᑦ.  
 
ᒪᓕᒐᖅ 105 
 
ᒪᓕᖁᔭᐅᓯᒪᔪᖅ 105 ᑎᑎᕋᖅᓯᒪᔪᖅ ᐸᕕᓐᓚᓐᑯᖅ ᐅᔨᖅᑐᕐᓗᑎᒃ ᐊᒃᑐᐃᑕᐃᓕᓂᖏᓐᓂᒃ ᑕᕆᐅᒻᒥ ᓂᕐᔪᑎᑦ ᒥᐅᓐ 
ᑕᕆᐅᖓᓐᓂ ᓇᓗᓇᐃᖅᑕᐅᓯᒪᓗᑎᒃ ᐊᑐᓕᖅᑎᑕᐅᓗᑎᒃᓗ ᐅᑯᐊ ᐃᓚᐅᓗᒋᑦ: ᐊ) ᐊᓯᐊᖑᖅᑕᕐᓂᖏᑦ ᖃᖓᑯᓪᓗ 
ᐃᖏᕋᑕᕐᓂᖏᑦ (ᓄᖃᖓᓂᖏᑦᓪᓗ) ᐅᒥᐊᕐᔪᐃᑦ ᐊᐳᖅᓯᑕᕐᓂᖏᑕ ᑕᕆᐅᒻᒥ ᓂᕐᔪᑎᓐᓂᒃ ᐊᔪᕈᑎᑕᖃᕐᓂᖅᐸᑦ ᐊᒻᒪ  
ᐸ) ᐃᖏᕋᓂᖏᑦ ᓇᑭᓕᒋᐊᕐᓗᒋᑦ ᓂᕐᔪᑎᑕᖃᕐᓂᖓᓐᓂ ᑕᑯᓐᓇᖅᑐᖃᖅᐸᓗᓐᓂᑦ ᑕᕆᐅᕐᒥᐅᑕᓐᓂᒃ… 
 
ᐅᖃᐅᓯᖏᓐᓂ ᐃᓗᐊᓐᓂ 2018 ᐊᕋᒍᑕᒪᑦ ᐅᓂᑉᑲᖏᓐᓂ, ᓯᓚᕐᔪᐊᕐᒥ ᓂᕐᔪᑎᓐᓂᒃ ᓇᒡᓕᒍᓱᒃᑎᑦ ᑲᓇᑕᒻᒥ 
ᑐᒃᓯᕋᓚᐅᖅᐳᑦ ᐱᓕᕆᐊᕐᒧᑦ ᑐᕋᖓᔪᒻᒥᒃ, ᐸᕕᓐᓚᓐᑯᑦ ᓴᕿᑎᑦᓯᓗᑎᒃ ᖃᓄᓗᐃᓕᐅᕈᑕᐅᓂᐊᖅᑐᓐᓂᒃ 



   

 

  
 

ᐊᑐᓕᖅᑎᑕᐅᓂᖏᓐᓂᒃ ᐅᒥᐊᕐᔪᐃᑦ ᓄᖃᖓᑎᑕᐅᓂᖏᓐᓄᑦ ᑐᒐᓕᒃᑕᖃᕐᓂᖓᓐᓂ, ᐅᕙᓗᓐᓂᑦ 
ᐱᐊᓚᓕᐅᕐᓂᖏᓐᓂ ᑐᒐᓕᑦ ᑕᑯᔭᐅᓐᓂᖅᐸᑕ. ᐸᕕᓐᓚᓐᑯᑦ ᑭᐅᓚᐅᖅᐳᑦ ᑐᒐᓕᑦ ᐱᐊᓚᓕᐅᖅᑎᓪᓗᒋᑦ 
ᐱᐊᓚᖃᖅᑎᓪᓗᒋᓪᓗ ᐃᓗᐊᓐᓂ ᓄᓇᓖᑦ ᐊᕕᒃᑐᖅᓯᒪᐅᕐᓂᖓᓐᓂ ᖃᐅᔨᓴᕐᕕᐅᔪᖅ ᐅᒥᐊᕐᔪᐃᑦ ᐃᖏᕋᑎᓪᓗᒋᑦ… 
ᓄᖃᖓᑎᑦᓯᓂᖅ ᐊᐅᓚᖅᑎᑦᓯᓂᕐᓗ ᐊᔪᕐᓇᕐᓂᐊᕐᒪᑦ ᐃᓱᒪᓗᒍᑕᐅᓗᐊᖏᒪᓪᓗ ᐅᑉᓗᒥᒧᑦ ᐃᓕᖁᓯᖏᑦ ᒪᓕᒃᖢᒋᑦ. 
ᐱᓕᕆᐊᑉ ᖃᐅᔨᓴᖅᑕᐅᓂᖓ ᑭᓯᐊᓐᓂ ᖃᐅᔨᖏᑕᐃᓐᓇᖅᑐᖅ ᐊᒃᑐᐃᓂᐅᓇᔭᖅᑐᓐᓂᒃ ᑐᒐᓕᖕᓂᒃ (ᓄᑎᑦᓯᑕᕐᓂᖓ 
ᐊᒥᓱᓐᓂᒃ ᑐᒐᓕᖕᓂᒃ ᕿᒪᒃᑕᕐᓂᖏᓪᓗ ᐃᓂᒋᔭᖏᓐᓂᑦ) ᐅᒥᐊᕐᔪᐃᑦ ᐃᖏᕋᓂᖏᓐᓄᑦ ᐊᕙᑎᐅᑉ 
ᐊᒃᑐᐃᓂᕆᔭᖓᓐᓄᑦ. ᐸᕕᓐᓚᓐᑯᑦ ᑐᑭᓂᒃᑎᑦᓚᐅᖅᐳᑦ ᖃᐅᔨᓴᕐᓂᑯᖏᑦ ᐃᓕᓯᒪᖕᒪᑕ ᑐᓂᔭᐅᑉᓗᑎᒃᓗ ᐅᒥᐊᕐᔪᐃᑦ 
ᐃᖏᕋᓂᖏᓐᓄᑦ ᐊᕕᒃᓯᒪᔪᒻᒥᒃ ᖃᐅᔨᓴᕐᕕᖕᒥ ᐱᓕᕆᐊᖅ ᐱᒋᐊᓚᐅᕐᓂᖓᓐᓂ, ᑕᒪᕐᒥᒃ ᐱᓕᕆᐊᕐᒧᑦ ᐊᓯᖏᓐᓄᓪᓗ 
ᐊᒃᑐᒐᐅᓯᒪᓂᖏᓐᓄᑦ. 
 
ᓯᓚᕐᔪᐊᕐᒥ ᓂᕐᔪᑎᓐᓂᒃ ᓇᒡᓕᒍᓱᒃᑎᑦ ᑲᓇᑕᒻᒥ ᑐᒃᓯᕋᖅᑐᖅ ᐸᕕᓐᓚᓐᑯᑦ ᑐᑭᓂᒃᑎᑦᓯᓗᑎᒃ ᐅᑯᓂᖓ ᐊ) ᐱᓕᕆᐊᑉ 
ᖃᐅᔨᓴᖅᑕᐅᓂᖏᑦ ᖃᐅᔨᓐᓇᓚᐅᕐᓂᖏᓐᓂᒃ ᑐᒐᓕᑦ ᐃᓕᖁᓯᖏᓐᓂᒃ, ᐸ) ᑕᐃᑯᐊᓗ ᐱᓕᕆᐊᖑᔪᑦ ᓇᓂᓯᐅᕐᒪᖓᑕ 
ᐅᑭᐅᑉ ᐃᓗᐊᓐᓂ, ᐊᒻᒪ ᑕ) ᑕᑉᑯᐊᓗ ᐱᓕᕆᐊᑦ ᐃᓚᖃᕐᒪᖓᑕ ᐃᓗᐊᓐᓂᓗᒃᑕᖅ ᓄᓇᓖᑦ ᐊᕕᒃᑐᖅᓯᒪᐅᕐᓂᖓᓐᓂ 
ᖃᐅᔨᓴᕐᕕᐅᔪᖅ ᐅᒥᐊᕐᔪᐃᑦ ᐃᖏᕋᕕᔭᖏᓐᓂ (ᐅᑯᐊᑐᑦ ᐃᑎᖅᐸᓕᐊᓂᖓᑦ ᐃᒃᑭᓕᑉᔅ ᓴᐅᓐᒧᖅ ᒥᑎᒪᑕᓕᒃᑯᑦ ᐊᒻᒪ 
ᒥᐅᓐ ᑐᓚᒡᕕᖓᒍᑦ), ᐊᒻᒪ ᑐᑭᓂᒃᑎᑕᐅᓗᓐᓂ ᖃᖓᐅᓂᖏᑦ ᐃᓚᒃᑯᑦ (ᓯᑯᖃᖏᑎᓪᓗᒍ, ᒪᑐᓯᒪᓕᖅᑎᓪᓗᒍᓗᓐᓂᑦ, 
ᐊᓯᖏᓐᓂᒃᓗ). 
 
ᓯᓚᕐᔪᐊᕐᒥ ᓂᕐᔪᑎᓐᓂᒃ ᓇᒡᓕᒍᓱᒃᑎᑦ ᑲᓇᑕᒻᒥ ᑐᒃᓯᕋᖃᓂᖅᐳᖅ ᐸᕕᓐᓚᓐᑯᑦ ᑐᑭᓯᑲᓂᕈᑎᓐᓂᒃ ᓴᕿᑎᑦᓯᓗᑎᒃ 
ᑐᑭᖃᖅᑐᓐᓂᒃ ᑎᑎᕋᖏᓐᓂ ᐅᖃᖅᓯᒪᔪᑦ “ᑐᒐᓕᑦ ᐱᐊᓚᖏᓐᓂᒃ ᓂᕆᑎᑦᓂᖏᑦ ᐱᔪᓪᓗᐊᕐᒪᑕ ᓄᓇᓖᑦ 
ᐊᕕᒃᑐᖅᓯᒪᐅᕐᓂᖓᓐᓂ ᖃᐅᔨᓴᕐᕕᐅᔪᖅ ᐅᒥᐊᕐᔪᐃᑦ ᐃᖏᕋᓂᖏᑕ ᐃᓗᐊᓐᓂ” - ᐱᓗᐊᖅᑐᒻᒥᒃ, ᖃᖓᑐᐃᓐᓇᖅ ᐊᒻᒪ 
ᓇᓂᓯᐅᕐᓂᖏᓐᓂ ᐸᕕᓐᓚᓐᑯᑦ ᑕᑯᓯᒪᖕᒪᑕ ᑐᒐᓕᖕᓂᒃ ᓂᕆᑎᑦᓯᔪᓐᓂᒃ ᖃᓄᐃᓕᐅᕐᓂᖏᓐᓂᒃ?  ᑐᑭᓯᑲᓂᕈᑎᓐᓂᒃ 
ᐱᑕᖃᖅᑎᑦᓯᓂᖅ ᓇᓂᓯᐅᕐᓂᖏᓐᓂᒃ ᖃᖓᑯᓪᓗ ᑕᑯᔭᐅᒐᔪᖕᓂᖏᓐᓂᒃ, ᓇᓂᓗ ᐊᒥᓱᓗᐊᕐᓂᖏᓐᓂᒃ, ᑕᑉᑯᐊ 
ᐃᑲᔪᕋᔭᖅᐳᑦ ᒥᐊᓂᕆᔭᐅᓂᖏᓐᓄᑦ ᐱᓕᕆᐊᖑᔪᓐᓄᑦ ᖃᓄᐃᓕᐅᕐᓂᖏᓐᓄᑦ ᑐᒐᓕᑦ ᐅᔨᖅᑐᒐᐅᓗᑎᒃ 
ᕿᒪᑎᑕᐅᑕᐃᓕᓂᖏᑦ. 
 
ᑐᑭᓂᒃᑎᑕᐅᖁᑉᓗᒍ ᐅᔨᕐᓇᓗᐊᖅᑐᑦ ᐃᓕᖁᓯᖏᑕ ᐊᒻᒪ ᐊᔪᕈᑎᒋᔭᐅᔪᑦ ᐱᓕᕆᐊᕐᒧᑦ ᒥᐊᓂᕆᔭᐅᓂᖏᓐᓄᑦ, 
ᐸᕕᓐᓚᓐᑯᑦ ᑲᔪᓯᑐᐃᓐᓇᖅᑐᑦ ᓴᖑᓂᐊᖅᖢᑎᒃ ᒪᓕᒐᐃᑦ 105 ᐊᑐᖏᒪᑕ ᖃᐅᔨᓴᕐᓂᖓᑦ ᓴᖏᓗᐊᕐᓂᖓᓐᓄᑦ 
ᐅᔨᕐᓇᓗᐊᖏᓂᖓᓄᓪᓗ ᑐᑭᓯᔪᑕᐅᔪᑦ, ᐃᓱᒪᑉᓗᑎᒃᓗ ᐱᓕᕆᐊᑉ ᐊᐅᓚᓂᖓ ᐊᒃᑐᐃᓂᖃᖏᒻᒪᑦ ᑕᑉᑯᓂᖓᓗ 
ᒪᓕᒐᕐᓂᒃ ᒪᓕᒋᐊᐊᖏᒥᐊᕐᒪᑕ. ᓂᕐᔪᑎᓐᓂᒃ ᓇᒡᓕᒍᓱᒃᑎᑦ ᐃᓱᒪᕗᑦ ᐊᕋᒍᓐᓂᒃ ᐊᒥᓱᓐᓂᒃ ᐱᓕᕆᐊᖅ 
ᐊᒃᑐᐃᓂᖃᖏᒪᐅᖏᑐᖅ ᑭᓯᐊᓐᓂ ᑭᒡᓕᖓᑦ ᓇᓗᓇᐃᖅᓯᒪᖏᒻᒪᑦ, ᑕᐃᒪ ᐱᔪᑕᐅᖏᓂᕋᕆᐊᖃᖏᑐᑦ 
ᐊᕿᒃᑕᐅᓂᖏᓐᓂᒃ ᖃᐅᔨᓴᕈᑕᐅᓂᐊᖅᑐᑦ ᐅᑯᓇᖓᑦ ᓄᓇᕗᒻᒥ ᐊᕙᑎᓕᕆᔨᑦ ᑲᑎᒪᔨᖏ.    

ᓯᓚᕐᔪᐊᕐᒥ ᓂᕐᔪᑎᓐᓂᒃ ᓇᒡᓕᒍᓱᒃᑎᑦ ᑲᓇᑕᒻᒥ ᐃᓱᒪᒋᔭᕐᒥᖕᓂᒃ ᐅᖃᖅᓯᒪᖕᒪᑕ ᐱᖓᓱᐃᖅᖢᑎᒃ ᑭᐅᔪᑕᐅᓚᐅᖅᑐᓐᓄᑦ 
ᐊᕋᒍᑕᒪᑦ ᐅᓂᑉᑲᖅᓯᒪᓂᖏᓐᓄᑦ, ᑐᕋᖓᓗᐊᖅᑐᒻᒥᒃ ᐸᕕᓐᓚᓐᑯᑦ ᐊᔪᕐᓂᕆᔭᖓᓐᓂᒃ ᖃᐅᔨᓴᕐᓂᕐᒥᒃ ᐱᓕᕆᐊᖑᔪᓐᓂᒃ 
ᐅᖃᐅᓯᐅᓂᖏᓐᓂᒃᓗ ᐃᓕᖁᓯᖏᓐᓂᒃ ᑐᕋᖓᔪᓐᓂᒃ ᕿᓇᓗᒐᕐᓄᑦ, ᐊᕐᕕᕐᓄᑦ ᐊᒻᒪ ᐊᐃᕕᕐᓄᑦ (ᐊᒻᒪ ᓯᓚᕐᔪᐊᕐᒥ 
ᓂᕐᔪᑎᓐᓂᒃ ᓇᒡᓕᒍᓱᒃᑎᑦ ᑲᓇᑕᒻᒥ ᐃᓱᒪᖕᒪᑕ, ᓇᑦᑎᕐᓄᓪᓗᑕᐅᖅ).  ᓯᓚᕐᔪᐊᕐᒥ ᓂᕐᔪᑎᓐᓂᒃ ᓇᒡᓕᒍᓱᒃᑎᑦ ᑲᓇᑕᒻᒥ 
ᑐᑭᓯᐅᒪᖕᒪᑕ ᑭᒡᓕᖃᕐᓂᖏᓐᓂᒃ ᐸᕕᓐᓚᓐᑯᑦ ᐅᖃᐅᓯᕆᔭᒪᔭᖏᓐᓂᒃ, ᑭᓯᐊᓐᓂ ᒪᓕᖁᔭᐅᔪᓐᓂᒃ ᒪᓕᖏᒥᐊᕐᒪᑕ 
ᐱᓕᕆᐊᖅ ᐊᖏᖅᑕᐅᓯᒪᓕᕋᓗᐊᖅᑎᓪᓗᒍ. ᑐᑭᓯᐅᒪᑎᐊᕋᑉᑕ ᑕᒻᓇ ᐊᑭᒋᐊᖃᕐᓂᖓᓐᓂᒃ ᐊᔪᕐᓇᖏᑐᖏᒻᒪᑦ, 
ᐊᔪᖏᑲᓗᐊᕐᓂᖅᐸᓪᓗ, ᐸᕕᓐᓚᓐᑯᑦ ᑐᓂᓯᒪᔭᖏᑦ ᒪᓕᒃᓗᒋᑦ. ᑭᐅᔪᑕᐅᔪᑦ ᐃᓱᒪᒋᑉᓗᒋᑦ ᐊᔪᕐᓂᖏᓐᓂᒃ ᐸᕕᓐᓚᓐᑯᑦ 



   

 

  
 

ᖃᐅᔨᓴᕐᓂᕐᒥᒃ ᑐᒐᓕᖕᓂᒃ, ᓯᓚᕐᔪᐊᕐᒥ ᓂᕐᔪᑎᓐᓂᒃ ᓇᒡᓕᒍᓱᒃᑎᑦ ᑲᓇᑕᒻᒥ ᐃᓱᒪᖕᒪᑕ ᐸᕕᓐᓚᓐᑯᑦ ᐊᕿᒋᐊᕈᒻᒥᒃ 
ᑐᒃᓯᕋᕐᓗᑎᒃ ᑎᑎᕋᖅᓯᒪᓂᖏᓐᓄᑦ ᐊᒻᒪ ᒪᓕᒐᖏᓐᓄᑦ ᐱᓕᕆᐊᑉ ᓚᐃᓴᖓᓐᓄᑦ ᐱᖅᑕᐅᓗᑎᒃ ᐊᑐᖁᔭᐅᓯᒪᔪᑦ.  

